PA1.nr.68/2019
NE EMER TE POPULLIT

GJYKATA E APELIT E KOSOVES, né kolegjin e pérbéré nga gjyqtarét Ferit
Osmani, kryetar i kolegjit, gjyqtarét Hashim Collaku dhe Shqgipe Qerimi, anétaré, me
zyrtarin ligjor Shaban Prekalla, procesmbajtés, né céshtjen penale kundér té akuzuarit S.J.,
nga fshati ..., Komuna e Podujevés, pér shkak té veprés penale té kanosjes, nga neni 185
par.1 té KPK, duke vendosur sipas ankesés sé té akuzuarit, té ushtruar kundér aktgjykimit
té Gjykatés Themelore né Prishting, P.nr.671/2016, té dt.19.11.2018, né seancén e kolegjit
té mbajtur me 06.02.2019, mori kété:

AKTGIYKIM

Refuzohet si e pa bazuar ankesa e té akuzuarit S.J.t, kurse aktgjykimi i Gjykatés
Themelore né Prishting, P.nr.671/2016, té dt.19.11.2018, vértetohet.

Arsyetim

Me aktgjykimin e ankimuar té Gjykatés Themelore né Prishting, P.nr.671/2016, té
dt.19.11.2018, éshté shpallur fajtor i akuzuari S.J., pér shkak té veprés penale té kanosjes
nga neni 185 par.l té KPK dhe i éshté shqiptuar dénimi me gjobé né shumé prej
500(peséqgind)Euro, té cilin dénim éshté obliguar gé pas plotfugishmérisé sé aktgjykimit,
dhe até né tri késte mujore, né té kundértén dénimi i shgiptuar me gjobé do té zévendésohet
né dénimin me burgim né kohézgjatje prej 25(njézetepesé)dité, duke llogaritur ¢do dité té
kaluar né burg nga 20Euro.

Té démtuarit pér realizmin e kérkesés pasurore-juridike jané udhézuar né kontest té
rregullt civilo-juridik.

Eshté obliguar i akuzuari qé té paguajé shpenzimet e procedurés penale, sado qé té
jené ato sipas llogarisé sé béré né arkeé té gjykatés, si dhe paushallin gjygésor té cilin do tia
caktoj gjykata, pas plotfugishmérisé sé aktgjykimit, né afat prej 15 ditéve.

Kundér kétij aktgjykimi, né afat ligjor ka ushtruar ankesé i akuzuari, pér shkak té
vendimit pér dénimin, duke propozuar gé aktgjykimi i ankimuar t& ndryshohet ose té
anulohet dhe céshtja penale ti kthehet gjykatés sé shkallés sé paré né rigjykim dhe
vendosje.

Prokuroria e Apelit né Prishtiné me shkresén PPA/I1.nr.90/2019, té datés 28.01.2019,
duke u sgaruar pérkitazi me ankesén e té akuzuarit, ka propozuar gé e njéjta té refuzohet si
e pabazuar, kurse aktgjykimi i ankimuar té vértetohet.

Gjykata e Apelit né kuptim té nenit 394 t¢ KPPK, duke vlerésuar pretendimet
ankimore nga ankesa e ushtruar, propozimit me shkrim té Prokurorisé sé Apelit né
Prishtiné, si dhe shkresave tjera té 1éndés ka gjetur se:



Ankesa e té akuzuarit S.J., nuk éshté e bazuar.

Megenése aktgjykimi i gjykatés sé shkallés sé paré nuk éshté ankimuar pér shkak té
shkeljeve esenciale té dispozitave té procedurés penale, gjykata duke vepruar né pajtim me
nenin 394 té KPPK, e shqyrtoj aktgjykimin e ankimuar nése i njéjti éshté marré me shkelje
esenciale té dispozitave té procedurés penale, dhe gjeti se i njéjti nuk pérmban shkelje té
dispozitave té procedurés penale, si dhe shkelje té ligjit penal né dém té akuzuarit, té cilat
do té kushtézonin anulimin e tij, pér té cilat kjo gjykaté kujdeset kryesisht sipas detyrés
zyrtare.

Sipas ankesés sé té akuzuarit, aktgjykimi i gjykatés sé shkallés sé paré, éshté
ankimuar pér shkak té vendimit pér dénimin, duke theksuar se sa i pérket raporteve me té
démtuarin i kemi normalizuar, se éshté penduar i akuzuari pér veprén penale e cila i vihet
né barré, se dénimi i shqiptuar éshté i larté, andaj, propozon gé aktgjykimi i gjykatés sé
shkallés sé paré té anulohet dhe c¢éshtja penale ti kthehet té njéjtés né rigjykim dhe
vendosje.

Kolegji i Gjykatés sé Apelit, ka vlerésuar aktgjykimin e gjykatés sé shkallés sé paré,
ankesén e ushtruar, si dhe shkresat e tjera té I1éndés, dhe ka ardhur né pérfundim, se nga ana
e gjykatés sé shkallés sé paré né ményré té drejté dhe té ploté éshté vértetuar gjendja
faktike, se aktgjykimi i ankimuar nuk pérfshihet me shkeljet esenciale té dispozitave té
procedurés penale, si dhe shkeljet e ligjit penal, se gjykata e shkallés sé paré, né ményreé té
drejté ka vlerésuar rrethanat té cilat ndikojné me rastin e marrjes se vendimit pér dénimin,
caktimit té llojit dhe lartésisé sé tij, né kuptim té nenit 73 t¢ KPK, sikurse jané rrethanat
lehtésuese, se i akuzuari e ka pranuar fajésiné pér veprén penale e cila i vihet né barré, se
éshté i gjendjes sé varfér ekonomike, se ka premtuar gé né té ardhmen nuk ka me ra né
kundérshtim me ligjin dhe se éshté penduar pér veprén penale té kryer, ndérsa rrethana
rénduese nuk ka gjetur. Ka vlerésuar ankesén e té akuzuarit dhe nga e njéjta nuk ka gjet
ndonjé rrethané posacérisht lehtésuese, andaj, né prani té kétyre rrethanave kolegji i késaj
gjykate, éshté i bindur se me dénimin e shqiptuar nga ana e gjykatés sé shkallés sé paré, do
té arrihet efekti dhe qéllimi i tij i paraparé me nenin 41 té KPK, gé té parandaloj kryerésin
nga kryerja e veprave penale né té ardhmen dhe té béj rehabilitimin e tij, t& parandaloj
personat e tjeré nga kryerja e veprave penale, té béj kompensimin e viktimave ose té
komunitetit pér humbjet ose démet e shkaktuara nga vepra penale, dhe té shpreh gjykimin
shoqgéror pér veprén penale, ngritjen e moralit dhe forcimin e detyrimit pér respektimin e

ligjit.

Nga sa u tha mé larté e né pajtim me dispozitén e nenit 401 té KPPK, u vendos
sikurse né dispozitiv té kétij aktgjykimi.

